
GOUVÈNÈ CUOMO ETANN ADMISYON GRATIS POU ABITAN ZÒN MAINE-

ENDWELL YO KA PATISIPE NAN SELEBRASYON “CHAMPIONS DAY” DE EKIP KI 
CHANPYON NAN TI LIG MOND LAN 

 
Tout Abitan nan Konte Broome, Chenango ak Tioga Ap Resevwa Antre Gratis 

avèk Prèv Rezidans yo 
 

Admisyon Gratis pou Jwè Bezbòl Ti Lig yo ki gen Prèv Adezyon yo 

 
 
Gouvènè Andrew M. Cuomo te anonse jounen jodi an ke Gwo Fwar Eta New York 
(Great New York State Fair) lan pral bay admisyon gratis demen Jedi 1 Septanm pou 
tout abitan Konte Broome, Chenango ak Tioga yo, pou yo kapab patisipe nan 
selebrasyon chanpyona mondyal Ekip Ti Lig Maine-Endwell lan. Abitan yo p’ap bezwen 
tikè; y’ap bezwen sèlman montre prèv residans yo nan yonn nan twa konte sa yo nan 
pòt antre an. Y’ap aksepte lisans pèmi kondwi oswa lòt pyès idantifikasyon, oubyen yon 
bòdwo ki gen adrès aktyèl lan. 
 
An plis, jwè bezbòl Ti Lig yo ki gen plis pase 12 an pral jwenn admisyon gratis si yo 
montre prèv adezyon yo nan yon lig oswa abiye ak chapo oubyen mayo ekip yo an yo. 
Timoun ki gen 12 an e mwens, yo gen admisyon gratis nan Fwar lan chak jou. 
 
“Atlèt sa yo bay odyans mondyal la ekzanp de sa ki pi bon New York, epi nou envite 
tout moun nan kominote an pou vin selebre jwè ak antrenè yo nan Fwar la”, se sa 
Gouvènè Cuomo te deklare. “Nou fyè anpil de chanpyon nou yo pou akonplisman 
ekstraòdinè sa, epi poutèt yo pote lakay yo premye chanpyona Ti Lig lan pou New York 
pandan plis pase 50 an.” 
 
Tikè admisyon yo kòmanse distribiye deja atravè eta a nan biwo distrik lokal Maine-
Endwell lan ak nan sis lokalite Express Mart ki nan rejyon an. Tikè sa yo valid pou antre 
nenpòt jou nan Fwar lan. 
 
Ekip lan pral rive nan Espas Fwar lan ta nan aprèmidi gras a don sèvis transpò yo ki 
soti nan Shafer’s Tour & Charter nan vil Endicott, nan tan pou sèvi kòm Gran Marechal 
pou Parad Jou Espesyal la a 6:00 p.m. Se Jou Fòs Lame an tou, epi yon manm ki an 
sèvis aktif nan fòs militè yo pral sèvi kòm Gran Marechal parad la. 
 
Yo pral onore ekip lan sou stej Chevy Court lan k’ap kòmanse bò 7:20 p.m., anvan 
pèfòmans mizikal la ki a 8:00 p.m. Patisipasyon nan Chevy Court la li gratis Manm ekip 



yo pral apre sa lib pou yo pwofite de nouvo Fwar ki fèk revitalize an, epi resevwa braslè 
vwayaj ilimite nan men Wade Shows Midway. 
 
Fwar Eta New York la, ke Ministè Agrikilti ak Mache Eta New York la òganize, ap 
kòmanse soti depi 25 Out pou rive 5 Septanm 2016. Misyon Fwar la, ki reflete nan tèm 
li, “Jwenn Grandè w” (Find Your Great), se pou montre sa ki pi bon nan agrikilti New 
York lan pandan l’ap bay bon jan kalite amizman. 
 
Espas Fwar Eta New York la ki mezire 375 kawo tè, li aktyèlman nan pwosesis pi gwo 
transfòmasyon li te sibi depi lè li te premye louvri pòt li nan ane 1890. Plan $50 milyon 
dola ke Gouvènè Andrew W. Cuomo an te anonse an, l’ap relanse espas sa a nan 
plizyè fason, amelyore kalite eksperyans moun ki renmen ale nan fwar la yo, epi pote pi 
gwo avantaj ekonomik pou rejyon an. Amelyorasyon yo genyen ladan yo yon nouvo 
Pòtay Prensipal remakab — ark li yo raple pòtay ki te akeyi moun ki renmen ale nan 
fwar la yo nan lane 1900, espas Wade Shows Midway lan ki mezire 15 kawo tè ki ka 
resevwa plis defile depi toutan, ak nouvo Espas Pakin 315 plas pou karavàn ki gen 
aksè a dlo soutèren, sèvis egou ak sèvis elektrik. Plan an pral amelyore pozisyon Espas 
Fwar Eta New York la yo, tankou yon espas ki gen kalib premye ran, k ap fonksyone 
pandan tout ane a, ki gen plizyè itilite, epi ki ka atire plis evènman ak vizitè k ap soti tout 
kote nan peyi a. Ou ka wè pèfòmans yo isit la. 
 
An plis Fwar anyèl Eta New York la, espas Fwar la yo akeyi plizyè douzèn aktivite 
agrikòl pandan tout ane a, sa ki gen ladan kèk nan ekspozisyon cheval ak betay ki gen 
plis prestij nan rejyon Nòdès la. W’ap jwenn yon pwogramasyon evènman yo pandan 
tout ane an ki disponib sou sitwèb Fwar la. Jwenn Gro Fwa Eta New York la sou 
Facebook, swiv @NYSFair sou Twitter, epi gade foto Fwar yo isit la. Nou envite tout 
Nouyòkè pou yo voye nenpòt lide yo genyen sou Gro Fwar Eta New York la nan 
statefairideas@agriculture.ny.gov. 

